       機會      潘艷姿
   做囝仔的時，若抵著落雨，阿母攏講：唉！擱『歹天』也，卜出門真無方便。即句話是講：『落雨道是歹天』，但是大漢了後，看電視的氣象報告，預報員卻講：明也在，北部可能有落雨的『機會』。哎哟！平平是落雨，阿母講：落雨是『歹天』，氣象預報員講：落雨是『機會』，啊！哪會差許濟？
    想一下真，嘛無介離譜！即站啊攏咧流行一句：『危機道是轉機』，若準歹天加看做是『危機』，抑落雨的機會道是『轉機』囉！滯市內的人討厭落雨，因為並落雨並塞車，莊跤人卻期待落雨，因為做田做園攏需要雨水，尤其是熱天若擱無落雨，道會洘旱，期待落雨的心情是真迫切，天公若無愛配合，步數盡展，嘛是無採工！
    莫怪阿嬤會講：即個事誌，若抵會著是『機會、機會』，擱講：『某某人，最近去踏著機會』，其實機會若卜用抵的，是『可遇不可求』，但是『踏著機會』，較偏向人若『有照步來』，總有一工會踏著好機會。
其實『機會』隨時攏有可能出現，只是看你準備好也未？

